

居會嵇山姑不具論 由莆而惠占籍歸善 而潮占籍潮陽程鄉皆同時遷 其在程鄉平遠者是念一公也 生子四長祖德遷海陽 四祖東徙江西贛州之安遠久之乃有更姓為媯以避本籍差役者 三祖盛遷石正鄉現與大柘超竹同蒸嘗 而自石坑 遷大柘者 則於大守公之二世祖即念一公之仲子祖隆也 祖隆四傳而後分大柘超竹者 皆古梅州地也 明初隷程鄉暦中割為平遠 并轄為大柘超竹石正等鄉 即今平遠之姚所由來也 先是潮惠諸姚皆鼎盛 巍科顯位代不乏人 惟平遠一支久而未貴 至大守公兄弟始 以明經高等起家 而大守公歷官司馬郎中 曡點嶶杭兩大郡 此古二千石 漢武帝所謂與朕共天下者 實惟此官豈不偉哉 往者余為司馬時 與大守公同官數聞其言 歉歉以不克大光為歉憾 有舊譜未授剖劂亟欲修而粹之 夫孝莫孝於親親 親親不外於睦族 尊祖敬宗之義由是昭焉。大守公為賢大夫立朝臨民 由一念不忘家乘 若此則其所以為孫 若子並其祖之層纍而上 佑啟後昆者蓋可知矣 而況其六世祖 謙常以里長之受事 行間繪山 圖導勦東石壩頭賊 其時不分玉石奉令殺無赦 謙不忍 捐己貲賄縮其地 又使扶老摯幼遁去 全活億萬性命 師至無功 坐謙受賍 罰軍需千兩方乃得釋 此其功積累 仁為何如也 夫舜聖人也 徙以一帝之興 不足以盡其盛 醞釀積蓄而至後裔 或發於閩 或發於越 或發於陝 於赤亭羗之地 而其在粵者 或於潮 或於海 或於惠 漸次發焉 推而至其江楚吳晉間 莫不燁然以冠蓋稱 自漢晉唐宋元以來未之有艾 平遠亦聖人之裔也 又多陰行善事 其前亦由未發 潮海二陽及惠并閩越 秦晉江楚未發之諸姚也 今而後方自大守公始 何必不若諸姚之盛 又何必不若漢晉唐宋元明之世之迭興也哉 後之子孫世守此譜 紹衣聞德 期無負於聖人之裔可矣 是歲也 大守公方領吾郡稱良二千石 不余鄙棄 至以譜序命之余 固部重念 平生言不敢 語不敏 郰序梗概 若其不祥 則有大守公紀畧在。  峕

康熙十六年丁巳歲春正月

賜進士出身光祿大夫經筵講官 禮部尚書加二級前工部尚書都察院有都御史兵部督捕左侍郎右侍郎 事刑工兩部左右侍郎 為春坊 為庶子兼內翰林院周史編修庶吉士 誥勅撰文甲午科順天鄉試主考 甲辰癸丑二科文武殿試讀卷 丙辰科會試正主考      

年家治弟吳正治拜撰

讀梁陳之史 承家考行千秋 覽應變之方 賢於德音百世

思亷公 能繼父業 以作梁陳史

    姚崇為相時 善御人 號為救國時宰相

姚氏天下人物 北京永平府姚燧姚樞 保安州姚時中 江南蘇州姚廣考姚希 孟桐城縣姚文燃 山西大同府姚兕 河南省河南府姚崇 浙江嘉慶府姚綬 嚴州府姚夔 福建福州府姚銑 武康 浙江湖州府轄 莆田寧化福建省轄 陝郡河南府轄 會稽山陰縣 浙江紹興府轄 歸善廣東惠州府轄 程鄉古為梅州後改嘉應州 祖章移居虔之安遠 祖隆即兼二世祖家於梅州平遠縣 大柘 超竹等鄉 

    平遠縣姚氏族譜自序

今夫族有譜猶國之有史也 史以記歷朝之實錄 其間政事之得失 風尚之異同 雖治亂因革靡常 要不越夫禮 而典章文物由是昭焉 譜以誌一家之世系 其間水木之本源 支裔之蕃衍 雖聚處之遷移不一 要不忘其所 自而門第閥閱 由是著焉 然則族譜之修 固不重且亟哉 維我族本黃帝之後 因舜帝生於姚墟 遂以姚著姓 其後有柝為陳田胡虞者 又有出使被羈異域 遂為赤亭羗之祖者 而嫡傳子孫終依姚姓 稽舜六十七世孫 淵為大司農 其父延年被執逃於吳興而改姓媯 淵子徵 徵子平為冀州剌史 通京房易始復姓姚為吳興起家之祖 今海內姚氏皆吳興郡 則我姚氏木本一源 與他氏之宗派不同者有間也 但後裔繁多散居各省 遷徙不常 後之子孫不攷究源流 詳稽家乘 竟有忘其世系 而不知其分自何代 徙自何地者矣 予 祖景清念一公 其先由越徙閩 至宋末元初 念一公為潮之梅州驛 值時變亂民逃地荒 因休官而立籍此地 承甸韓莆義化龜漿萬安等都 遂即韓莆之均田而居焉 生子四人 長祖德 次祖隆 三祖盛 四祖章 祖德移居潮州同郡海陽 祖章移居江西處之安遠 祖隆即兼二世祖移於梅之大柘鄉 祖盛移於鄰鄉石正派系 井井其景清以上則潮陽之祖 孚與兼祖景清俱出於天明一支 天明以奉常典禮 出宰侯官 莆福韶溪居焉 天明父孟瑜一名遠 為泗洲參軍 為冀州剌史弘慶之子。 弘慶父希齊為節度使 是為九十三世。 希齊為八十七世吏部尚書察之裔孫 察父僧坦為開封府儀同三司 凡策勳彜鼎 流光天壤者 僧坦以上代 有其人 俱詳於譜中 自六十七世之下 徙居吳興武康後 或遷居陝郡 或散居會稽山陰 或遷漳莆寧化 或遷居潮與惠 源流昭然。然則姚氏之散處海內者 其初皆本一人之身無疑也。祖隆生文馨員外郎 文馨生志昌 志昌生仲禮三世單傳 仲禮生九子為肅、靜、謙、讓、敬、寬、裕、定、完。而寬定無嗣 七房皆有傳 而後裔乃漸昌熾。兼即兼祖後自出也吾潮州有廣濟橋 煢石一百餘丈 架屋三百餘楹 橫亙蜿蜒 相傳韓相子所造 而查橋傍寧波寺 則勒予祖仲禮公督造之功 其勤勞至今永賴 又吾謙祖 因東石壩頭變亂 法宜盡勦 予祖以裡長入行陣 扦山圖恐玉石俱焚 以橐中資賄縮其地 且陰傳預避俄 而總戎征勦無功 遂陷祖受脏罰軍需千兩 方脫罪家產殆盡 夫傾產以救億萬性命 陰德至大 我子孫今日丁賦殷盛 衣冠濟楚 豈非先澤之所遺也哉 祖隆與孺人合葬於惠州之齊昌 距大柘鄉百餘里 因三世單傳 且單傳之祖或早世或家難。祖隆塚墓失祀幾三百年。益舊譜內所載 祖葬齊昌石馬某山某向 而其邑有石馬村 子孫惟於是尋不見 不知所葬 墳邊有古墓石馬 遂相傳其地為石馬 非前石馬村也。屢世採訪弗獲不意於今上 康熙壬寅年裔孫 上啟與桴及道明偶宿其地 土人為言此處有汝族祖墳 經久失祀 因往觀之 銘誌宛然 蠻翔岱舞 稱為姚氏佳城 此固祖祖孫孫 一氣所孚感哉 要之山川有靈 不忍我祖久湮於荒煙斷壠間也 我後人益信修德之報 三百年來毫發不爽 有如此因修家乘 粗述其源流 并表而著之 後之人誠能善繼善述 以大前人之烈而振後嗣之芳 世增其美 則於斯譜為有光 而於祖宗貽謀之心 為無負云

   峕 康熙二十二年歲在癸亥仲春月 

恩進士通議大夫知江南徽州府事加二級前知浙江杭州府事兵部督捕吏司郎中戶部山西清吏司員外郎戶部浙江清吏司主事加一級奉   差監督大通橋漕運知直隸昌平州順義縣事加一級十三世孫兼謹識   

        族譜跋       十二世孫裔凱謹識

    嘗稽宗譜之設而知古聖王之為天下後世人道計至深且切也禮曰人道親親也 親親故尊祖 尊祖故敬宗敬宗故收族自法 宗不修而世系不明 昭穆莫辨族姓繁衍 始有忘其本者 後世欲復古而無由 勢必假族譜以維繫之 使知先祖雖遠而世系可考 後裔雖繁而昭穆不紊 是後裔千萬其身 皆由先祖一氣之攸分也 而考友之心 自有勃然莫遏者矣 予姚氏家譜 修於明萬歷庚辰歲 迄今百有餘年矣 歷年久而後裔益繁 恐有一本而至於塗人 如秦人視越人之肥瘠 漠然不加忻戚於其心 此仁人考子不能無遺恨也 家大守仁考夙著 雖居官署每惓惓於家乘 予輩亦有志而未逮 乃壬戌春 大守致政榮旋 即毅然以修譜為急務 倡率族人士鳩工付梓 命族之有史學者共勷厥事 其用意則虛公 其立法則謹嚴 考之往牒 詢之故老 而依序臚列 世系傑然 昭穆秩如 凡有徽行潛德 必為發其幽光 官戈封謚必為著其實跡 以至大節必加 閨範必揚 已載者仍舊不敢芟 未載者增新不敢匿 益家乘稱善 不稱惡 稱善為後人勵 隱惡為親者諱也 閱又六月而譜告竣 大守囑予一言 以跋其後 予不嫻於辭 弟歷觀古今來名門右族 其苗裔之蕃衍 雲乃之鼎盛 雖由祖先德澤之厚 而皆由於後人能以仁厚立其基 勤儉培其根 謙虛卑遜毓其枝幹 且勤學修行孜孜而灌溉之 斯根深枝茂 故能保世而亢宗 光前而裕後也 余輩誠能勸而勉之 毋刻薄居心以傷和氣 毋驕侈接物以敗令德 毋耽佚縱肆援引匪人以隕墜家聲 則奕葉彌茂宗風有光 斯譜垂芳無窮矣

     世系圖說         十二世裔孫宸弼謹識

按世系圖圖大宗小宗之系也 大宗主始祖之祀 合族宗之百世不遷 小宗始於繼禰五世而遷 繼禰之宗 親兄弟宗之繼祖之宗 從兄弟宗之繼曾祖之宗 再從兄弟之宗之繼高祖之宗 三從兄弟宗之五世無服窮而盡矣 禮曰別子為祖 繼別為宗本 謂諸侯之次嫡不得稱其父 而別為後世之始祖耳 然今制許士庶之家 有一族之長之支可擬古大宗 有一房之長之支 可擬古小宗 禮曰從宗從大宗小宗也 吾家自念一公生祖德 祖隆 祖盛 祖章 祖德繼禰大宗 移居海陽 祖章移居虔州 祖隆、祖盛世居大柘超竹石正各鄉 祖隆公後裔應立肅公為大宗 祖盛公後裔應立世昌公為大宗 嗣禰嫡子俱得世為宗 承祧主鬯 則大宗之義明矣 其餘從繼別之義 明書昭穆 繼禰繼祖及高曾之宗 雖世遠人繁而小宗之法由此定 然後人展是圖百代如見 考弟之心油然生矣 支子不得為宗 而欲祭之者何 禮曰支之祭必告於宗子 益禰存則從其禰 禰亡則從其兄 以上牲祭於宗子之家 自足以伸仁考之思也 吾家世守典禮 當茲重訂譜牒 乃與兄豈凡 弟 士姪 孫瀛客斐士 按禮參考 定為宗法 以貽子姓之率循焉

         族譜後跋         十三世裔孫楠謹跋

程子有言曰 管攝天下人心 須是明譜系立宗子 夫譜一家之乘耳 何與天下人心之不知有弟也 而凌競之風起 譜系不明故致此 使天下之人 家有譜 譜有宗 則人知尊祖 由高祖上溯始祖 皆一氣相承也 而考親之心油然而生矣 人知睦族 由兄弟  推雲礽 皆一人所出也 而弟長之心由然而生 人人親親長長 而天下平矣 譜之所係顧不重哉 吾家前有舊譜 乃先王父東台公倡修焉 自明萬歷庚辰迄今 更歷百餘年所 而族之生者、卒者、隱者、顯者、與夫轉徙者 不知凡幾也 倘無以譜之 則歲久齒敏 其昭穆世次 將有乖離錯亂 而莫之能辨者也 大守公匯川孝弟性成 深為此懼 因致政之暇 繼閱前譜而增修之 楠乃不辭足繭 親考郡之海陽潮揭 譜系合符 博採廣搜 敬謹重訂 闕者補之 畧者祥之 後之觀者當興考親弟長之心 而盡尊祖睦族之道 若徙覽其世系之祥明 人文之繁盛 是猶晉之愛其文媵 鄭人之寶其珠櫝也 豈大守公增修譜牒之意哉。

          世系畧           十三世裔孫匯川謹識

我平陽姚氏分自天明季派 天明為尚書察之裔孫 察父僧坦封北隆公 自舜帝

  至僧坦 八十六世也 察生豐城公思亷 思亷生登惲 登之十世孫松源 為會稽山陰祖 惲之六世孫蘇州剌史弘慶 生二子 孟玉一名遷 孟瑜一名遠 遷生鳳 徙莆陽霓波 遠生天明居莆福韶溪 天明生三子 孟派由度而惠 至宋進士廣東倉判亨震 則八世孫也 仲派由慶而升 至六世潮珪為漳之祖 十世伯紹伯純兄弟 入廣居海豐 而揭陽始祖 又其十二世孫岱徙居也 季派由業而益 念一公兄弟四人 念二生廷喜遷居暢山 念八念九生千四、千二、千三未徙也 念一公與潮陽之祖孚 均出季派 十世支孫孚 為潮陽尉因家焉 念一公為驛梅州 休官承甸 遂家均田 平之有姚氏 自此始也 念一公生子四 祖德、祖隆、祖盛、祖章。祖德遷居海陽 祖章遷居江西虔州 祖盛居石正 生文新 文新生仕昌 明成祖時任人材布政司運糧卒於族邸 景之二世祖 祖隆生員外郎 文馨公其子即志昌 其孫即仲禮 仲禮生九子 為肅、靜、謙、讓、敬、寬、裕、定、完。定完無嗣 七房皆昌盛 散居大柘超竹 而景則靜祖八世孫也 自念一公  傳以下 富貴通顯 代有其人 而家乘殘缺 尚未明備 至十三世悄弗塵 以明經高等授縣令 目公名電 順治丁酉中鄉進士 欲重修譜牒而未逮焉 今中憲大夫匯川歷任司農司馬 遷杭徽兩郡大守 解組林下 重訂族譜 景乃與弟亦公升菴 姪天若枚侯考其世系 粗槩其畧 後之觀者 溯其源始 祥其支裔 知河流萬派出自一源 則尊祖睦族 孝弟之心應油然而生矣   

 峕 康熙二十二年歲在昭陽大淵律中林鐘之魄初圓時也 跋 十五世裔孫簡謹跋

萬物本於天 人本於祖 未有娠於空桑 感於武敏者也 人惟知本故尊祖 尊祖故敬宗 使本支之裔 不致繁衍絲亂 漸夷於途人 泛然忘其為宗族者 修明譜牒之功也 吾家昔有舊譜 但草創之初 規制未俻 多闕畧 文亦簡率 又自明萬歷迄今 更歷八世 時移歲改 風會遷移 人文消長 變更已極 每念祖宗統緒之垂 支裔宗盟之重 幾望賢哲 莫有起而承其事者 中憲大夫 解綬榮歸 敬謹重修 以續百餘年未傳之緒 不特紀載祥明 開卷瞭然 抑禮義為興家之基 忠厚為立身之本 而忮刻鄙   為夷於卑賤之由 法戒昭明 趨向易決 尤為族人之鼎銘 後之子姓 世為遵守焉可爾 

         修譜凡例

一溯原始 譜牒家之史也 從水木而本源之 百世而上 皆當知其人 而致其所尊焉 如姚氏本黃帝八世孫舜帝封於姚墟 始受姚姓 自商均以下分姓者 二十九世 惟嫡傳一支 終依姚姓 至六十九世孫平 為漢冀州剌史 居吳興 海內分派之祖 皆本於此 漢龍門帝紀世家 唐豐城公思亷及宋 宋郊年譜乎明 一百七十七世孫斐家乘 紀載祥明 我平陽始祖念一公 由天明季派分支 一脈相承 不敢謂江漢支流萬派 非出自岷山嶓冢也 故照前譜傳留之蹟 依舊立圖 凡封土官爵稽廿史之確有據證者 一一注明 如歐陽公作唐書 其世系表   诸故府之籍 可據以為傳信者也 後之觀者 當信其所信可乎 

一立統鋼 夫支派縷析 而不得其鋼而統之 則散且僭矣 故遠祖已祥其世代 尤必稽近祖之始基 為郡宗領袖 而致其所親焉 我族自念一公為驛梅洲 休官承甸 為平陽始祖 內紀編圖 以念一公為第一世 祖德祖隆祖盛祖章為第二世 此如紫陽朱子家譜 始自茶院府君意也 雖祖德祖章遷居各郡 然而星宿為河之源 則薪傳緒引 必以吾平始基之祖 統乎列宗 斯不散不潛 古先王祭川 先河後海 重本也 後之仁人君子 不忘平陽 而講祭川之義焉 則亦祖宗之幸也夫

一嚴本系 一本既分 斯有世系 系者繁也 如物之繁屬而不離也 蘇法泉譜其族系 歐陽公經緯其圖 今酌而行之 如自舜 降 以至韶溪 照舊譜經緯其圖 自念一公以至九世 則祥圖系派 以下則 敘實錄 父子相紀 昭穆相連 由本達支 秩然不亂 舊譜之既載者不敢畧 舊譜之所無者不敢增 螟蛉百種 鋤而去之 不特惡莠之亂苗 亦鑒莒之滅 也 至繼絕立嗣 須昭穆相同者 明書於譜 此收則彼除之 不得重複 些外有舉疑似之跡 以窺竄竊者 而根之弗屬 萌蘗何來 正於正倫不得與城南諸杜同譜 由其所系者嚴爾

一祥紀載名字 謚註晰所必祥 亢宗懿蹟 傳紀亦應明俻 如祖父名謚 必書以傳後也 塋域山川 必記以誌墓也 生男幾人必祥孟仲 世派必晰無混漏也 科名誥封 顯宦隱德 貞節苦操 另加傳替者 以興起後人也 上世書配 當身書娶 未娶書聘 夫宦則書夫人 子宦則加大字 氏出名門 則祥其閥閱 而且配娶附紀 不另特書者 重男子也 後之觀斯譜者 開卷瞭然 孝弟之心 應由然生矣 但子姓歷久而彌昌 世澤奕代而愈盛 或三十年重訂 或五十年重輯 則不能不望之後起之賢者雲

一重敦睦 傳曰人道親親也 親親故尊祖 尊祖故睦族 吾族子姓蕃衍 不啻萬計 溯而上之 皆始祖一人之身所了也 以一人之身之所自出   降而至泛若陌路 視若秦越 則敦睦保卹之道 可不亟講乎 今後族中必須禮義相尚 慶吊相聞 尊卑之分必嚴 長幼之序不亂 合族藹然和睦 奕世自應熾昌鳴乎 分梨推愛 大被連床 古人典型 夫豈遠歟 故採格言四十善 足為修身睦族之要者 與子姓共為遵守 至族丁名字 恐混雜相同 今集字派二十字 名派二十字 照世序稱呼 庶不混亂 且合族萬丁 字派一樣 尤見吾族和氣云爾

一飭族紀 亢宗賢哲 固能興起後人 躍冶敗郡 亦足玷污宗黨 故在朝昭國法 在家重族規 無非禁其不為不善 而入於善也 如族中凟倫者審實立斃 譜削其名 為盜者 大則處死 小則迸逐 逆父母凌犯尊長 鳴族懲治攻訐 宗親欺騙族屬公揭重究 至失身於娼優隸卒 曖味與良賤為婚 以及浪賭兇洎 俱玷家聲 查出公罰 律令改正 古人云 奸近殺 賭近盜 杜漸防微 尤其亟要 規約森嚴 惟各遵守 倘有干犯 噬臍莫及矣

      附姚氏分姓二十九姓於後

虞舜姓姚其後分為媯、為陳、為田、為禳、為威、為法、為王、為袁、為轅、為占、為息、為陸、為司馬、為胡母、為顓孫、為子獻、為子鞅、為子芒、為子尚、為子禽 為子輿 為子寤、為子沮、為子夏、為子宋、為第二、為第五、為第八

      附宅相四十善於後

孝悌、慈、忍、尚禮義、閨門嚴肅、子孫耕讀勤儉、婦女不燒香遊玩、卑幼凡事稟命尊長、尊師、重醫、善睦族隣、蚤完官稅、喪祭循禮敬慎、斗秤公平、取與分明、勿久淹親骸、不聽婦人言、不聞子弟嬉笑罵詈、宴客有節無長夜飲、庭除洒掃無俊僕艷婢、與士君子往來、小子無解衣惡習、主人有先機遠慮、座右多格言、莊語、田宅不求方圓、畏清議法度、存陰騭不喜爭訟、不談亂、故舊窮親在座不談人閨閫、及淫賭事、委曲行陰德方便事、急難中濟人、不忘人恩、寢興以時、知人飢渴勞苦、不親信小人、不助強欺弱、不厭人乞借、常思退後結果。

名派：一人垂拱御、方宇仰鴻猷、發育齊天峻、昭明如日同

字派：臣心常貞靖、卿士若尹良、史翰文章重、蕃宣德惠長

       匯州兼再識

史記帝紀世家  世系畧 漢大史令龍門司馬遷著 宋中郎外兵參軍聞喜斐駰著

唐朝散大夫國子博士弘文舘學士河內司馬貞撰

諸王侍讀宣議守右清道率府長史張守節上明李元輯訂 高世魁校正

第壹世舜帝(母名握登生舜于姚墟始姓姚妻堯二女娥皇女英生商均稱有虞氏都莆版禹貢在冀州今山西平陽府蒲州春秋屬晉戰國屬韓後屬趙) 第貳世商均(食來于虞) 第叁世夷伯(商均之子) 第四世強馀(夷伯之子) 第五世頡(強馀之子)      第六世夢熊(頡之長子) 第七世汶(夢熊子學豢龍於劉累以事孔甲累敗而逃汶因失國相君諫以為有虞氏國家受命之事不可絕祀乃求汶叔思復封于虞思卒子友龍立友龍汶叔虞思之子夏後孔甲少康九世孫也劉累堯之後) 第八世壽肝(友龍之子) 第九世叔儀(壽肝之子)  第十世康伯(叔儀長子)

康仲(叔儀次子)   第十一世宗石(康伯子) 祖媯(康仲子)  第十二世期(宗石子忠諫於傑為傑所殺)   發(祖媯子湯復封于虞謚思公)     第十三世媯方(發之子)   第十四世振(媯方之子) 第十五世維(振子)  第十六世壽固(維子)    第十七世敖(壽固子)      第十八世勝(敖子) 

第十九世元捷(勝子) 第二十世偃(捷子) 第二十一世姑猛(偃子) 第二十二世公允(姑猛子)

第二十三世簡(公允子)        第二十四世填叔(簡子)           第二十五世野(填叔子) 

第二十六世無睪(野子) 第二十七世菑(無睪子) 第二十八世叔正(菑子) 第二十九世獻子(叔正子) 第三十世亞壽(獻子之子) 第三十一世原壽(亞壽子) 第三十二世夢延(原壽子) 第三十三世閼父(夢延子武王伐紂任為陶正) 第三十四世胡公(閼父之子父為陶正能利器用武王封于陳以奉舜祀嫁以元女賜姓媯乃改姚為媯) 第三十五世申公(胡公長子名犀侯)次子相公(名臯羊傳位孝公) 第三十六世孝公(申公子) 第三十七世慎公(孝公子) 第三十八世幽公(慎公子) 第三十九世釐公(幽公子) 第四十世武公(釐公子) 第四十一世夷公(武長子)平公(武次子) 第四十二世文公(平公子)第四十三世桓公(文長子)厲公(文次子名佗) 第四十四世免(桓公子)莊公(桓公子名林)利公(桓公子名躍)宣公(桓公子名杵臼)完公(五父佗子佗死與莊公太子御寇善莊公娶嬖姬生欵欲立為太子乃殺御寇完懼禍及己變姓名曰田完逃于齊桓公使為至正懿仲妻之以女謚敬仲) 第四十五世穆公(宣公子名欵)穆(完長子)密(完次子)伾(完三子)洙(完四子)宰(完五子) 第四十六世共公(穆公子)伯考(穆公子) 第四十七世靈公(共公子名平囯)續(伯考子) 第四十八世成公(靈公子名午)文子(續子) 第四十九世哀公(成公子名午)桓子(文子之子) 

第五十世惠公(哀公子)武子(桓子之子) 第五十一世懷公(惠公子名栁)僖子(武子之子) 第五十二世湣公(懷公子名越四年楚滅之)成子(僖子之子) 第五十三世襄子(成子之子) 第五十四世莊子(襄子之子) 第五十五世太公(莊子之子) 第五十六世桓公(太公子) 第五十七世威王(桓公子名國齊戊子始稱王) 第五十八世宣王(威王子) 第五十九世湣王(宣王子) 第六十世襄王(湣王子) 第六十一世王建(襄長子降秦國滅)假(襄次子齊立為王) 第六十二世嘉(建長子不食而死)修(建次子逃難改姓王)良(建三子見秦兵入宮奔走折足得免誅死) 第六十三世安(嘉子項羽立為齊北王)疾祐(良長子漢高八年詔齊楚大族徙関中家長陵)疾祚(良次子) 第六十四世昌(疾祐之子女為景帝後生武帝)留(疾祚子) 第六十五世蚡(昌長子武帝時武安侯大尉六)勝(昌次子以蓋囯封靖侯)牟(留三子以子貴封大司農) 第六十六世梧(蚡子武安候元朔三年坐衣襜褕入宮庭中不敬國除)佗(勝子靖侯元鼎五年坐酎金國除)延年(牟長子字子宾昭帝朝以材略給大將軍後拜大司農坐罪恥入徵自刎而死)

   唐封城公瀛州學士裔孫思亷奉勅創修  貞觀六年

第六十七世淵(延年之子見父被收即逃吳興改姓媯卜居于簷溪之涯永不仕) 第六十八世徵(吳興有歸安縣與媯氏同音父淵以為合安歸安之義因名徵) 第六十九世平(徵之子漢封冀州刺史通京房易始復姓姚為吳興起家之祖故今為吳興郡) 第七十世豐(平之子新莾篡漢求舜後封為代睦侯) 第七十一世恢(豐子莾亂與父復歸吳興而家焉) 第七十二世顯(恢之子隱居不仕釣於岩川號岩泉醉翁) 第七十三世奕(顯子西陵縣長) 

第七十四世敷(奕子武騎常侍) 第七十五世膺(敷長子安彥和累官至少傅)信(敷次子吳選為曹尚書) 第七十六世伯(膺子太守諸葛亮辟為丞相)逢(信長子字得仁累官至護羗校尉使勾奴拘為赤亭羗之祖)巡(信次子)第七十七世子恆(巡子) 第七十八世墨(子恆子) 第七十九世和(墨長子) 第八十世嶽(和子王遜知寧州拜為大將軍大破李驤有功以讒譖  ) 第八十一世杰(痛父非命潔身不仕) 第八十二世度(杰子)第八十三世元(度子) 第八十四世汾(元子隱居徵召不出) 第八十五世綱(汾子事魏徙家陜西)紀(汾次子)菩堤(汾三子梁高平令) 第八十六世宣業(綱子梁吳興郡公)僧坦(菩堤子官隋開封府儀同三司封北隆公進爵北絳郡公)

  唐史姚氏宰相濤元之年譜  宋   宋祈奉    勅撰

姚姓虞舜生於姚墟因以為姓陳胡公裔孫敬仲仕齊為田氏其後居魯至田豐王莽封為代睦侯以奉舜後子恢避亂過江吳興郡改姓媯四世孫敷復姓姚居吳興武康敷生信吳選曹尚書十二世僧坦隋開封府儀同三司封北隆公生二子曰最曰察

陝郡姚氏亦出自武康有征東將軍吳興郡公宣業生安仁隋為汾州剌史生祥   

第八十七世提頭至九十六世

始祖念一公字景清

宋朝由閩甫徙寧化任梅州驛休官立籍於韓甫之均田為平遠始祖益平為程鄉之分設而程又梅州之改名也承甸韓甫義化龜漿萬安等都糧米甲郡公豁達有大志貽謀深遠嗣裔至今食其澤焉。謚貞定侃毅葬均田猛虎形坤山艮向 配鄒氏 謚淑嬡葬石坑合水溪口象子形癸山丁向子祖德、祖隆、祖盛、祖章。

二世祖 景清長子 祖德公移潮州
       景清公次子祖隆公古葬興寧黃嶺頭石肚金魚鼓浪形未山丑向世遠失祀至清康熙   

         壬寅年始得舊塚益由公積德之厚風水之佳故經三百年而銘誌猶存也。謚敦性處士 

         配陳氏謚純容善人合葬石馬肚 子文馨

二世祖 景清公三子 祖盛公謚敦毅垂芳葬石正盤詰裹馬山皆坐西配羅氏葬石正練坑

         裡盤龍形坐南 子文新

二世祖 景清四子   祖章公移居安遠

三世祖 祖隆公子 文馨公任禮部司務員外郎胸播材畧受職春官榮旋故土世代傳芳。葬大洛口仙人獻掌形南向祥邑誌配曾氏謚淑儀安人。合葬 子志昌

四世祖 文馨公子 志昌公（惟公資稟奇穎才智過人早年去世遭時不辰惜婆黃氏履歷艱難 

         卒撫孤成立克鑽先型。謚梅林處士。葬塴塘面上南向 配曾氏謚慈善合葬 

         繼黃氏謚苦操葬落馬橋西向 子仲禮黃出

五世祖 志昌公子 仲禮 公幼孩失怙依母零止時遭寇亂家業失舊公至弱冠時才略超羣恢 

         宏前業重新盧基為七房中興大祖廟祀不祧明宣德十年郡守王源重修文濟橋公出重 

         資佐之海陽令李衡委公與許懋等督工勒碑寧波寺祥邑誌。謚邵德著叟。葬雙湖塘架 

         上天平形未山丑向

       配賴氏謚端肅 葬祠堂前錦被蓋孩兒形南向 子肅靜謙讓敬賴出 

       繼余氏謚慈德 葬黃泥塘壬山丙向蛇形     寬裕定完余出

六世祖 仲禮公長子 肅公惟公川岳儲灵才識俊偉產業千餘梅郡莫京每食斗粟福邁萬人

         永樂中誥封雲將軍洵一代人傑也。葬石壁塘五虎出洞乙山辛向祥邑誌

         配朱氏謚淑德 子 銘長子 鎮次子
        鄒氏葬黃泥垅禾坪崗西向 子 錫四子
        楊氏 子 鎰三子 克五子 林氏 子 粦六子 鉉七子

六世祖仲禮次子靜公公矢志山水有竹溪六逸風謚竹溪逸士葬王子殿渴猿飲泉形巽山乾向

          配曾氏撫孤孀居殷勤艱五宅同建輪興百世永亨安寧謚慈善。葬上圍嶺大眠形壬向

             子 監 釗 瞿 鑾 鐶

六世祖 仲禮三子謙維公義高邦邑德被裡鄰破產以全萬命芳名振古如新益所稱貢豪長也

                     葬雙湖塘面上

         配朱氏謚貞淑葬墟岡上 子 珠 玉
         副黃氏 子 富 華

六世祖 仲禮四子 讓公葬大柘大塘面上雙灌坑坐西向東

       配陳氏 子 銓

六世祖 仲禮五子 敬公庠生公資敏好學藝苑有聲一經遺後克紹前人。葬塴塘面上仙人獻 

                         掌形巽向

         配侯氏謚溫莊合葬 子 錦 鍊 镕 鍔

六世祖 仲禮六子 寬公 止

六世祖 仲禮七子 裕公維公豁然大度懿行超卓不偏不倚可嘉可樂。葬大柘黃泥垅西向

       配陳氏葬大柘牛牯石蛇形 子 金

六世祖 仲禮八子 定公承仕郎 配張氏 子憲 富 寬

六世祖 仲禮九子完公維公待人以禮處已不浮安富貴之有命 絕無私智之謀 葬雙湖塘傍 

        配林氏葬公右邊坐南 子仕琪 仕粦 仕光 仕璋 仕呈 仕珮 仕瑀

七世祖 肅公長子 銘公庠生 配劉氏葬雙湖塘 長子珩 次子瓊

八世祖 銘公長子 珩公 配馮氏合葬 長子禎 次子祥

       銘公次子 瓊公 配傅氏葬黃泥岌 長子亮 次子肇

九世祖 珩公長子 禎公 配陳氏 子德馨 德隆 德芳 德光 德憲

九世祖 珩公次子 祥公葬老虎坡面 配鄒氏葬祠堂後則白坟北向 子德益止

九世祖 瓊公次子 肇公葬老虎波 配鍾氏副朱氏 子德昌鍾出 德榮德盛德富朱出

拾世祖 禎公長子 德馨公葬河嶺嶂 配林氏葬雙湖塘 子欽忠 欽政 欽宜

       禎公次子 德隆公葬雙湖塘 配劉氏 子欽用

       禎公三子 德芳公 配張氏 子欽俊 欽英

       禎公四子 德光公 配林氏 子欽詔 欽誥移惠州

          禎公五子    德憲公 配李氏 子欽龍未知

拾世祖 肇二子 德榮公 配余氏葬豐排上 子欽俸 欽爵 欽祿

       肇三子 德盛公葬東石東布嶺 配謝氏 子欽遠 欽漢

       肇四子 德富公 配謝氏 子欽承

十一世 德馨長子欽忠公 配謝氏子善國善京 副鍾氏四子善鍾 繼陳氏三子善畿五子善省

       德馨次子欽政公 配藍氏 子善境

       德馨三子欽宜公 配凌氏 子善者 善裡 善政俱移
十一世 德隆子 欽用公葬老虎坡 配韓氏葬雙湖塘 子善任 善曰

十一世 德芳子 欽俊公 配張氏 子思立 思政

十一世 德榮長子 欽俸公葬豐排上 配林氏合葬 子善名 善案

       德榮次子 欽爵公 配李氏 子善鄉 善卿俱移

十一世 德盛長子 欽遠公 配劉氏 子善才 善猷 善立

       德盛次子 欽漢公 配劉氏 子善作 善化俱移 

十一世 德富長子 欽承公葬黃泥岌 配僕氏副楊氏葬白石坑口 子善華 善義

十二世 欽忠長子 善國公 配李氏葬水口 子時旺

十二世 欽忠次子 善京公 配江氏 子時富

       欽忠三子 善畿公 配張氏 子時明

       欽忠四子 善道公睦巨 配吳氏續曾氏 子日明

       欽忠五子 善省公 配陳氏 子時德移江右

十二世 欽政長子 善境公 配劉氏 子時則移惠州
十二世 欽用長子 善任公葬雙湖塘 配林氏 子時興

十二世 欽俊長子 思立公 配官氏 子時福 時祿

       欽俊次子 思政公葬壩頭東乇劉家屋背岡北向 配黃氏 子時習

十二世 欽俸長子 善名公葬大水坑 配劉氏 子時化

       欽俸次子 善案公葬老虎坡 配林氏合葬 子時有

十二世 欽遠次子 善猷公 配凌氏 子時威

十二世 欽承長子 善華公 配劉氏 子時開

       欽承次子 善義公 配吳氏 子時發 時吉

十三世 善國長子 時旺公 配林氏 子 胤奕 胤章 胤美  胤基移

十三世 善京長子 時富公 配陳氏 子胤新 胤春

十三世 善畿長子 時明公 配易氏 子胤龍

十三世 善道長子 日明公 配杜氏 子胤福嗣子
十三世 善任長子 時興公號望梅 配鄧氏 子胤貞

十三世 思立長子 時福公 配朱氏 子胤睦

十三世 思政長子 時習公 配凌氏 子胤嗣

十三世 善名長子 時化公 配杜氏 子胤宇 胤福出嗣
       善案長子 時有公 配鄧氏廖氏葬豐排上南向子胤亷胤魁胤忠鄧出 胤臣胤俊廖出

       善猷長子 時威公 配鍾氏 子胤松 胤接出嗣 胤梅

十四世 時有次子 胤魁公 娶林氏 子偉廷 偉通 偉連

       時有三子 胤亷公 娶凌氏 子偉週

       時有四子 胤臣公 娶陳氏 子偉道 偉遠

       時有五子 胤俊公 聘氏 子

十四世 時威長子 胤松公 聘氏 子

十四世 時威次子 胤梅公 聘氏 子

       時開長子 胤啟 聘氏

       時發嗣子 胤接 聘氏

       時吉長子 胤良 聘氏

十五世 胤奕長子 偉昌 配陳氏 子勳臣 業臣

       胤奕次子 偉隆 配羅氏 子績臣 鴻臣

       胤章長子 偉晟 聘氏

       胤新長子 偉雲 聘氏     

       胤新次子 偉玉 聘氏     

       胤新三子 偉蘭 聘氏     

       胤新四子 偉鳳 聘氏     胤福次子 偉亨 聘氏     

       胤春長子 偉華 聘氏     胤福三子 偉利 聘氏

       胤龍長子 偉受 聘氏     胤福四子 偉貞 聘氏

       胤福長子 偉元 聘氏     胤福五子 偉信 聘氏

十五世 胤貞長子 偉廣 聘氏     胤宇長子 偉淑

       胤貞次子 偉發 聘氏     胤宇次子 偉善 聘氏

       胤貞三子 偉開 聘氏     胤忠長子 偉建 聘氏

       胤貞四子 偉新 聘鍾氏   胤忠次子 偉遴 聘氏

       胤魁長子 偉廷 聘氏     胤忠三子 偉達 聘氏

       胤魁次子 偉通 聘氏     胤亷  子 偉週 聘氏       

       胤魁三子 偉選 聘氏

       胤臣長子 偉道 聘氏

       胤臣次子 偉遠 聘氏              

十六世 偉昌長子 勳臣 聘氏

       偉昌次子 業臣 聘氏

       偉隆長子 績臣 聘氏

       偉隆次子 鴻臣 聘氏

               以上銘公派到此

七世祖 肅公次子 鎮公國學生考授承事郎葬赤竹塘辛山乙向 

                配陳氏葬黃沙垅井塘面西向 子瑛 璞 

                續曾氏葬松園下賴妣側南向 子珙 瓚

八世祖 鎮長子 瑛公惟公秉性正直德望超群創業詒後利濟名聞葬七星墩亥巳向

              配韓氏合葬 子顯昭 顯暲 顯暉 顯文

八世祖 鎮次子 璞公葬水笑天獅形西向 配鍾氏 子顯書 顯禮 顯樂

       鎮三子 珙公惟公天挺聰俊料事果斷考授典史誠一世之傑也葬落馬橋

                 配張氏合葬 子仁一 信二 五 儒六 儀八 

              副陳氏葬黃沙垅楊梅坑 子傑三 俊四 傳七 佳十 什一 什二  

              續羅氏 子 仕九

       鎮四子 瓚公惟公志行高標篤學純雅受飲耆賓族戚欽嘉壽九十七葬羅經水申山寅向 配

              配凌氏葬祠堂前南向 續郭氏葬石頭塘北向 子伯經 伯緯俱郭出
九世祖 瑛長子 顯昭公葬祠堂前 配葉氏葬東石黃坑角 子洪爵 洪貴

       瑛次子 顯暲公葬大柘河嶺嶂下塘窩裡南向 配林氏 子孟文仲文季文伯文俱移江西安縣

九世祖 瑛三子 顯暉葬大柘河嶺嶂下塘窩裡龜形丁向 配黃氏 子孔文 叔文

       瑛四子 顯文葬大柘各口馬蹄山下 

              配林氏葬大柘石垅寨下東向 子洪福移羅旁立籍 次子洪祐

       璞長子 顯書 配林氏 子存仁 存信

       璞三子 顯樂 配劉氏 續張氏 子百麟

       珙長子 仁一葬大柘黃沙垅蔴塘面北向 配余氏 子繼宗 繼祖

       珙三子 傑三葬大柘黃沙垅田螺湖面 配梅氏合葬 子繼虞

       珙四子 俊四 配林氏 子繼榮  

       珙六子 儒六葬河坡角礦路坵東向 配林氏 子繼夏繼周繼文繼武俱移惠州

       珙七子 傳七葬東石南嶺下烏鴉落田形 配黃氏合葬上下二穴 子繼科

       珙九子 仕九葬懶人橋西向 配余氏葬大水坑坪上 子繼爵

       瓚長子 伯經葬蓮塘面下窩尾 配林氏葬石頭塘面上 子尚瞻 尚觀

       瓚次子 伯緯紹溪公生秉英烈壽享遐齡葬七娘湖西向

              配林氏葬壩頭馬耳嶂丁向副朱氏葬河嶂白石坑 子尚仰 尚林 尚旺

十世祖 顯昭長子 洪貴 配朱氏 子忠 志

       顯昭次子 洪爵葬七星斗裡公坟側 配凌氏葬石正黃家屋後 子靖

       顯書長子 存仁 配張氏 子才 用俱移

       顯書次子 存信 配林氏 子安

       仁一長子 繼祖葬白墓前 配曾氏合葬 子畧 卿

       傑三長子 繼虞號竹泉葬塘裡 配鍾氏合葬 子京

       俊四長子 繼榮 配張氏 子閨 範

       傳七長子 繼科葬東石黃坑角屋側月形 配鄒氏 子國泰移居永安 國榮 國華

       仕九長子 繼爵 配廖氏 子國俊 國全

       伯緯長子 尚仰 配張氏合葬左右二穴 子好仁 好義 好智

       伯緯次子 尚旺 配林氏葬練坑裡桃子坑寅向 子好禮 好友 續范氏邑庠諱

                          詔姊幼年孀守志潔冰清施棺槨以利眾損渡田於濟人葬牛牯寅向

十一世 洪貴次子 志 配黎氏余氏 子隨母移丹竹樓鍾家立籍
       洪爵長子 靖紫松 配黃氏葬鉄鑪塘面上享年八十三子郁 鄴

十一世 繼祖長子 畧國瑄 配李氏 子良玉

       繼祖次子 卿鳳台葬白墓前 配張氏合葬西向 子良金 良珍 良珠 良賓 良相 良臣

       繼虞長子 京正台葬老鴉山人形北向 配何氏 續黃氏張氏 子

       繼科長子 國泰 配黃氏 子思恭 思學

       繼科次子 國華 配林氏 子思成

       繼爵次子 國全 配林氏 子思旭

       尚旺長子 好禮文儀 惟善持齊待人無忤捐資以濟困乏施茶號仁質以止苦渴里人德之

                娶余氏 續何氏 子炳 煌 昌俱何出

       尚旺次子 好友文和號仁輔邑族敦睦二里 娶黎氏 

                副徐氏賴氏葬狼家塘百北向 子煥徐出 煃賴出

十二世 靖  長子 郁  鳳林 配賴氏葬仙人湖面上 子崇德 崇桂

       畧    子 思魁良玉 配陳氏 子集先 集貴

       卿  長子 良金思榮 配林氏 子集初 集功

       卿  次子 良珍思耀 配黃氏 子集業

十二世 卿  三子 良珠思貴 配王氏 子集勳

       卿  五子 良相思意 葬黃坭面下南向 配黃氏 子集高 集明 集聰

       國泰長子 思恭 娶賴氏 子集開 集運

       國泰次子 思學 配劉氏 子集仁

       國華  子 思成 娶張氏 子集廣 集展

       國全  子 思旭 配黃氏 子集智

       好禮長子 炳瑞章 娶張氏 子集獻 集斌 集任 集仕

       好禮次子 煌瑞彩 娶林氏 子廷用 廷標

       好禮三子 昌 娶黃氏 子廷輝

       好友長子 煥瑞光庠生 娶賴氏邑庠調雪長女 子廷眷 廷桂 廷楚

       好友次子 煃瑞明 娶林氏 子廷欽

十三世 郁  長子 崇德號沐又勤學博文敦行儒士邑侯族獎娶張氏葬狼家塘面子寅 定 宰

       郁  次子 崇桂日扳 配鄧氏 子宏 宿

       良玉長子 集先 配徐氏 子胤貴 胤賢

十三世 良金子 集初 配吳氏 子胤黌

       良珠子 集勳 配劉氏 子胤賓

       良相長子 集高 娶鄧氏 子胤蓮

       良相次子 集明 娶黃氏 子胤芳 胤蘭

       良相三子 集聰 娶李氏

       思恭長子 集開 聘氏                思恭次子 集運 聘氏 

       思學  子 集仁 聘氏

       思成長子 集廣 聘氏                思成次子 集展 聘氏

       思旭長子 集智 聘氏                煃長子 廷欽集禎 聘氏

       炳  長子 廷獻集孟 聘林氏          炳次子 廷斌集仲 聘氏

       炳  三子 廷任集季 聘氏            炳四子 廷仕集文 聘氏

       煌  長子 廷用集康 聘氏            煌次了 廷標集寧 聘氏

       昌  長子 廷輝集敏 聘氏劉          煥長子 廷眷集科 聘林氏 

       煥  次子 廷柱集榮 聘氏            煥三子 廷楚集聯 聘氏

十四世 崇德長子 寅胤昌 葬大塘面丁向配王氏續凌氏葬雙灌坑艮向子泗 滄 

       崇桂長子 宏胤星 娶余氏 子海        集高長子 胤蓮 聘氏 子

       集先長子 胤貴 配李氏 子偉石        集明長子 胤芳 娶凌氏 子

       集先次子 胤賢 娶劉氏 子偉院        集明次子 胤蘭 聘氏 子     

       集初長子 胤黌 聘氏

       集勳長子 胤賓 配林氏 子偉尚 偉敬 偉仰

十五世 寅  長子 泗偉任號杏淵 娶黃氏 子錦臣 欽臣  

       寅  次子 滄偉仕 娶林氏 子錫臣        宏  長子 海偉北 聘氏

       胤貴長子 偉召 聘氏                  胤賢長子 偉院 聘氏

       胤賓長子 偉尚 聘氏 子               胤賓次子 偉敬 聘氏

       胤賓三子 偉仰 聘氏 子

十六世 泗  長子 錦臣 聘氏 子               泗  次子 欽臣 聘氏 子

       滄  長子 錫臣 聘氏 子

                               以上鎮公派至此

七世   肅  三子 鎰公謚逸士 配林氏 子勇 琳

八世   鎰  長子 勇     配凌氏 子顯聰 顯達

九世   勇  長子 顯聰葬大水坑口 配李氏副陳氏 子宗

十世   顯聰長子 宗明璐 葬矮子崗南向 配李氏 子國傳

十一世 宗    子 國傳   配黃氏 子凰 鳳

十二世 國傳次子 鳳君祥 配卓氏 子立乾 立昇

十三世 鳳  長子 立乾   娶凌氏 子胤旺

       鳳  次子 立昇   娶張氏 子胤熾 胤玉 胤弼 胤吉

十四世 立乾  子 胤旺   娶林氏 子偉爵 偉祿 偉耀

       立昇長子 胤熾 聘氏         立昇次子 胤玉 聘氏

       立昇三子 胤弼 聘氏         立昇四子 胤吉 聘氏

十五世 胤旺長子 偉爵 聘氏         胤旺次子 偉祿 聘氏

       胤旺三子 偉耀 聘氏 子

                            以上鎰公派至此

七世  肅四子  錫公  配李氏  子 瑾 珂 俱移

      肅五子  克    配黎氏  子 璉止

      肅六子  粦    配邱氏  子 瑀 琚 琛 頊 俱移江西立籍

      肅七子  鉉    配林氏  子玨 子尚仁 尚義

                   以下繁衍未能備載

修文昌里祠堂序

嘗謂祖德宗功束髪者皆知酬報水源木本有心者寧不懷思我祖 啟岳公世居四會業創千秋洎乎 肇先公喬遷甯邑公族開百世先卜筑文昌祠宇衹數椽之就快哉仁裡擇居尤矣光靈克妥 肇先公生明光明貴兩大宅之事業初基萬斯年之勳猷大啟 明光公生文泰 明貴公生文才與文得三槐並茂三宅齊榮  傳道子行  

更徵族系詵绳迄今成定德立昌之孫枝齒日繁既欣椒衍後來彌盛愈慶瓜綿然宗支不乏分房之衆而文昌原是合族之祠但閱時久而棟瓦欲頹守成復貴修成之善歷年多而墻垣漸圮創作尤須改作之能前代曾經補緝今時益尚圖為合族姓以商量會宗人而建議私家之房屋盡屬於公家肯堂之子孫莫不樂乎肯構各房歡心捐助鳩工自易經營每丁快意  签鳥革復誇輪奐茅簷易舊非狹小於前人花樣更新懔趋蹌於後世由是築功告竣吾儕喜得燕居從茲設宴落成 祖妣還登龍位戶庭陟降馨颏時聞俎豆荐陳馨香勿替春  隆駿奔之典花獻春桃秋嘗脩虎拜之儀酒香秋菊祖若宗林壬福錫公族齊賡麟定之章兄與弟科甲祥開功名共占蟬聯之兆世多俊士重華振乎厥聲代有文人五福協乎洪範接蹟姚墟之駿烈旦復光華追踪媯汭之鸿圖雲蒸  縵是為序

光緒廿九年歲次癸卯仲秋穀旦姚宗虞  首拜 撰

                                  值理董事姚德瑞 

        章程事例開列於左

一議派房分銀每房派銀拾兩正 文泰公嗣孫作一房派 文才公嗣孫作四房派  

  文得嗣孫作一房派 總共六房均派

一議派丁口銀限以男丁每丁派銀陸毫半為度

一合族公議建造祖祠規條各房嗣孫應派丁口銀限遲至清明後下五日交來一

  半迨至六月即要交足如抗衆不派併遺限者永不得到總祠奉祀亦不得清明

  領胙併不得私祠私嘗叙福領胙或有強橫子弟既不肯捐派復敢到祠奉祀強

  領各私嘗叙福胙肉者合族即行重斥處罰先此聲明毋貽後悔

一議祖祠未入火各嗣孫有添新丁者俱要捐丁口銀陸毫

一議建造祖祠分金仍舊屋式要做大千步其餘青磚石料看捐項多少取湊

道光廿一年辛丑歲九月初九有英德姚成益到家將伊族譜抄錄以便日後查對

第一世 始祖姚令公生四子 姚福 姚泰 姚清 姚政葬在水瓜坪伏獅形 丁癸兼未丑  

         祖妣宋氏葬在潘姓山牛角垅獅形乙辛兼卯酉

第二世 高祖姚福祖婆黃氏生二子 長子文珍 次子文瓚葬在水瓜坪海螺形坤艮兼

         未丑 居住太平圖上瑤鄉 白欄香樹下興龍圍前住廣興圍 

       二叔公姚泰 婆謝氏生一子 文潮 媳黎氏

       三叔公姚清 叔婆陳氏生三子 長文琛妻何氏 次文瑄妣劉氏 三子文

                  畢生二子姚成姚立 無嗣 文琛生三子

       四叔公姚政 叔婆溫氏 生一子文清媳黃氏移居紹關

第三世 文瑄公生二子長啟華 次啟嶽移居清遠公葬在烏石鼓丙山壬向

         妣劉氏葬佛子前鴨寮塘辛山乙向

第四世 啟岳公 妣廖氏生一子 兆先妻李氏生二子 長子明光 次子明貴 

       明貴始遷廣甯江屯社美水對博此族譜所可考也

姚氏字派   啟兆明文道  成定德立昌  朝廷高厚祿  富貴萬年長

第一世始祖公諱 啟岳 妣廖氏係孫家媳婦後窃回去 生一子兆先 

         啟岳公葬在河口坊水口山向上江屯大坑水凹腦天才形坐甲庚分針

         太婆因後窃回去故以銀牌為函作主亦附於右便仝坐向至光緒十八年壬辰歲十月十

         八巳時重修更外不修內移出三尺改為卯酉兼甲庚天火同人卦分針

第二世高祖公 兆先字繼秀妣李氏 生二子 長明光 次明貴 

       此公葬在喉嚨塘尾解形坐辛乙兼戌辰（酉卯）光緒十年润五月十三申时重修 

         此太婆葬在扶溪成坑尾將軍勒馬形 坐乙辛兼卯酉 亦重修竪碑

第三世曾祖伯公 明光兆先長子配張氏生四子 長子無嗣 

        三、四子由張氏後嫁帶去遷居扶溪下洞石山腳西坑

           次子文泰生一子名道金妻潘氏成考公之女生三子長成政 次成潤 三成發

第三世曾祖公 明貴始遷甯邑江屯對博妣程氏 生二子二女 長子文才 次子文德

                                            長女配黃姓 次女配張姓 

                公生康熙五十九年庚子十二月廿二亥時 終於嘉慶元年八月初五亥時 至初 

                八日未時就利葬于扶溪六丁徑獅形癸丁兼子午分針 沈岐山先生主葬 葬後

                極順利 後因更改未妥復于同治八年八月十四日丑時悉照舊日安回 日子係  

                定焯選擇 葬後三朝來黃犬在成煜家裡養

                太婆程氏生于雍正八年六月廿二午時 終于加慶八年正月廿九未时以后葬

                在筋竹園羅鴉尖 坐辛乙兼酉卯 民國廿三年清明起開  霜白沒

第四世祖公 文才明貴長子妣沈氏象賢公之女生四子長道榮 次道華 三道富 四道貴

                      生二女長配潘姓再配黎姓文光 次配扶溪江廣昌生二子邑 庠

              公生于乾隆癸酉年十一月初七戌時 終於加慶己已年五月十七辰時 以後葬在

              扶溪堂閣尖峰嶺單提穴坐乾山巽向兼亥巳分針 竪碑

              太婆沈氏生于乾隆辛未年九月初六日已時 終于道光十一年五月初一日酉時   

              以後葬清遠界板亞婆山坐庚甲兼酉卯分針

第四世祖 文德明貴次子配陳氏世三之女生二子長道聰妻程氏 次道國妻余氏啟貴之女

第五世祖 文才長子 道榮移居江屯旱坎 配曾氏曰璧之女生三子 長子成通 

                  次子成達 三成遜 長女配石坑陳廣忠 次女配郭成倉

         文才次子 道華字舜日號積巷叠錫恩賜修職郎妣劉氏成業之女生四子

               長子成繡 次子成錦 三子成煜 四子成合 一女配錦波崀張德川 

             公生于乾隆四十六年七月初十日丑時 終于同治八年四月十一申時八十九嵗 

             太婆劉氏生于乾隆四十七年二月十四日未時 終于咸豐四年閏七月十八亥時 以後葬在江

             屯坡坑口石榴岡 癸丁兼子午 頤卦初爻分金偷看好而後竪碑 佩五公主線

         文才三子 道富移居江屯旱坎配莫氏時龍之女生一子 成林

         文才四子 道貴 配甯氏帝眷之女生五子 長子成江 次子成河 

                       三子成清 四成海 五成海

第六世祖 成通道榮長子 配李氏

         成達道榮次子 配鄧氏

         成遜道榮三子 配江氏

         成繡道華長子 配謝氏居常之女生定保 定相 定焯 定蒂 定柱

         成錦道華次子 配歐氏昌彥之女生定煥 定趙

         成煜道華三子 配馮氏帝良之女生定杰 定開 定順

         成合道華四子 配譚氏步雲之女生定禎 定禧 定祺

         成林道富一子 配馮氏

         成江道貴長子 配江氏 副歐氏

         成河道貴次子 配馮氏

         成清道貴三子 配李氏

         成海道貴四子 配薛氏

         成漢道貴五子 配譚氏

第六世祖 成繡道華長子 字文軒號雲章配謝氏娶廟山 居常之女生五子

         長子定保 次子定相 三子定焯 四子定帝 五子定柱 

           長女配凹頭咀江姓 次女配羊牯坑吳姓

         公生于嘉慶七年壬戌正月廿七戌時 光緒十五年葬在碲面六丁徑窟冲塘田螺形坐 

           申向寅兼坤艮畢宿九度中上 大吉爻神分针也 未  卦二爻 佩五公主線

           妣謝氏生于嘉慶己未年正月十七未時 終于咸豐七年六月十八卯時 葬在茶坑尾

           羊牯尖 坤艮兼申 訟卦二爻分金真武踏龜蛇形 後頂真武膊蛇脛曲一穴前向正蛇

           頭以取其生動之氣 定卜出擎天頂地長命富貴之人 佩五公遷葬

第七世祖 定保繡長子 配陳氏生三子 長子德耀妻李氏 次子德傳妻歐氏 

                   三子德顯妻朱氏   

         定相繡次子 配黃氏生二子 長子德峻妻歐氏生 立達 立道 立遂 

                   次子德崇生新全

         定蒂繡四子 配李氏 生一子德仙妻甯氏

         定柱繡五子 無嗣帚嘗共理葬在茶坑尾謝氏祖浦女背坪湖福鼠穿雲形子午兼壬坤卦初爻分金  

                              偷看好佩五公點葬  

第七世祖公 定焯字榮邦號 如妣葉氏娶扶溪崩崗下棋英公之女生四子 德瑞 

                         德玉 德桂 德山公生于道光十一年十二月初五日卯時 

第八世 德瑞定焯長子 配鄧氏娶大油崩崗寨永錦長女生三子長子立潮妻林氏 

              次子立炳妻譚氏 三子立北聘梁氏未娶無嗣 一女配扶溪新樓江兆容

       德玉定焯二子 號佩五登仕郎妻馮氏娶塘覺聖安廟側享禮公長女生二子 

                      長子立城 次子立泮 一女配梅坑木坪梁世三終于甲子年

德玉公生于咸豐七年丁己十二月初八日申時 終于民國廿七年戊寅七月十一日子時 七月廿三葬在畏塘尾蓮葉蓋金龜形   太婆馮氏生于咸豐六年丙辰四月初七日午時 終于三十八嵗葬在大坑下便佛子凹  面貓兒洗面形子午兼壬丙坤卦初爻分金 民國癸亥年初安至乙丑清明偷看金骸極黃色起油靚擇吉八月廿一酉時課取乙丑乙酉乙丑乙酉竪碑砌磚永為佳城所奇者工未完碑邊漸黃入內待至工竣全碑變如老油齊色氣真穴確龍來五度穿田主出富貴佩五公點葬故誌之以為後福去  

       德桂定焯三子 配李氏娶  塘居禮公長女生長子立志 次子立漢 三子立雲 

                       副伍氏娶田洞生四子立基

       德山定焯四子 無嗣號岳五

第九世 立城德玉長子 號舜居 妻江氏扶溪中洞黃竹塘兆珣次女 生三子 長昌源 

       次昌盛 三昌聞 一女配坪石甯混元 

         立城公生于光緒三年丁丑二月廿三午時 

           妻江氏生光緒三年丁丑二月初三日戌時        

       立泮德玉次子 號芹香 妻歐氏娶泮氹塘汝棠長女生長子昌土 

                        繼許氏娶石坑許日賢第三女生次子昌明 三子昌韶 

                                               四子昌蘭 五子昌金

         立泮公生於光緒七年辛己五月廿六己時因丁卯年九月初二赴省城至廿日起病終于廿三日酉時

         即葬在省城花地東窖崗坐南向北 於庚午年昌明到省城親手挖回 葬在木洞高尾山處 後再挖回

         金塔安寄在木洞大地堂對面山深半山 從高尾山挖回時因不小心摔倒立泮公遺骸錯亂不敢再葬

        妻歐氏生于光緒十年甲申七月十七辰時 葬木洞大屈塘內半山 於二零一二年移到山深半天安寄

        繼許氏生於光緒十四年戊子九月十四丑時 終於公元一九五七年農歷十月下旬 享齡七十歲 葬

        在山深半山 同於二零一二年起葬移到山深側半山安寄

第十世 昌土立泮長子 妻黎氏係第十廣橋第二女
       昌明立泮次子 妻江氏係扶溪碗廠江予暉之二女
       昌韶立泮三子 妻張氏係大蓮塘張廷泰第三女
       昌蘭立泮四子 妻関氏係大坑関澤長女
       昌金立泮五子 妻系永厚謝祥遠長女

